
Annwyl Sian, 

Diolch am eich cwestiwn. Nid wyf wedi cynnal trafodaethau gyda Disney. Fodd 
bynnag, mae Cymru Greadigol yn datblygu perthynas gyda Disney fel sgil effaith 
uniongyrchol ein llwyddiant i ddod a Lucasfilm i Gymru i ffilmio fersiwn deledu o 
Willow. 

Bydd ffocws Cymru Greadigol ar weithio gyda’r diwydiant sgrîn yng Nghymru i 
gynhyrchu cynnwys Cymraeg o safon all gael ei ddosbarthu i gynulleidfaoedd ar 
draws y byd ar rwydweithiau a gwasanaethau ffrydio. 

Wrth i’r tirwedd ddarlledu barhau i symud o ddarlledu traddodiadol i fwy o 
gynnwys ar-lein, bydd angen i ni sicrhau fod gwasanaethau yn parhau i fod yn 
hygyrch, gan adlewyrchu pwysigrwydd y Gymraeg yng Nghymru, a sicrhau fod 
buddion y Gymraeg a’i siaradwyr yn cael eu hybu a’u gwarchod ar fwy o sianeli 
digidol ac ar-lein. 

Yn gywir, 

